
«Երևանի ավագանու հերթական ընտրություն նշանակելու մասին» Կառավարության որոշման նախագծի 
վերաբերյալ ստացված  առաջարկությունների

	ՀՀ ֆինանսների նախարարություն
	 04/07/2023

	
	№01/8-3/12979-2023

	ՀՀ ֆինանսների նախարարությունը քննարկել է Ձեր 20․06․2023թ․ N ԳՍ/14.1/18267-2023 գրությամբ ներկայացված «Երևանի ավագանու հերթական ընտրություն նշանակելու մասին» ՀՀ կառավարության որոշման նախագիծը և հայտնում է, որ առաջարկություններ չունի:
Միաժամանակ հայտնում ենք, որ Երևանի ավագանու ընտրությունների կազմակերպման և անցկացման նպատակով 2023թ. ՀՀ պետական բյուջեով ՀՀ Կենտրոնական ընտրական հանձնաժողովի կողմից իրականացվող 1096 ծրագրի «11009. Երևանի ավագանու ընտրությունների կազմակերպում» միջոցառման գծով նախատեսված է շուրջ 853.2 մլն դրամ: 
	Ընդունվել է ի գիտություն:

	ՀՀ ներքին գործերի նախարարություն
	27.06.2023թ.

	
	№ 43/29/12652-23

	ՀՀ ներքին գործերի նախարարությունում ուսումնասիրվել է «Երևանի ավագանու հերթական ընտրություն նշանակելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան։
      Միաժամանակ, հաշվի առնելով այն հանգամանքը, որ նախագծի հիմնավորմամբ նշվել է, որ Երևանի ավագանու ընտրությունների նախապատրաստման և անցկացման համար անհրաժեշտ ֆինանսական միջոցները ՀՀ ներքին գործերի նախարարությանը կհատկացվեն Կառավարության առանձին որոշմամբ, ուստի հիշյալ ընտրությունների անցկացման համար բյուջետային հատկացումների մասով տեղեկատվությունը կտրամադրվի համապատասխան նախագիծը ստացվելուց հետո։
	   Ընդունվել է ի գիտություն:

	ՀՀ կենտրոնական ընտրական հանձնաժողով
	03.07.2023թ.

	
	№ 01/11/255-2023

	 Նախագծի վերաբերյալ առաջարկվում է.
«Հայաստանի Հանրապետության ընտրական օրենսգրքի» բառերը փոխարինել ««Հայաստանի Հանրապետության ընտրական օրենսգիրք» սահմանադրական օրենքի» բառերով։

	Ընդունվել է:       
Նախագծում կատարվել է համապատասխան փոփոխություն:

	Նախագծի ընդունման կապակցությամբ ներկայացված հիմնավորմամբ նշվում է. ««Երևանի ավագանու հերթական ընտրություն նշանակելու մասին» Կառավարության որոշման ընդունման կապակցությամբ լրացուցիչ ֆինանսական միջոցների պահանջ չի առաջանում, իսկ Հայաստանի Հանրապետության պետական բյուջեի եկամուտներում և ծախսերում փոփոխություններ չեն սպասվում»։
Երևանի ավագանու հերթական ընտրությունների կազմակերպման համար և անցկացման համար 2023թ. պետական բյուջեով նախատեսված է 853 մլն 208 հազար դրամ, որում ներառված չեն Կենտրոնական ընտրական հանձնաժողովի և Կենտրոնական ընտրական հանձնաժողովի նախագահի կողմից դիտորդներ և այցելուներ հրավիրելու գործընթացի համաֆինանսական միջոցները։ «Հայաստանի Հանրապետության ընտրական օրենսգիրք» սահմանադրական օրենքի 30-րդ հոդվածի համաձայն՝ Կենտրոնական ընտրական հանձնաժողովը և Կենտրոնական ընտրական հանձնաժողովի նախագահն իրավունք ունեն դիտորդական առաքելություն իրականացնելու հրավեր ուղարկել միջազգային կազմակերպությունների, օտարերկրյա հասարակական կազմակերպությունների, ինչպես նաև այցելուի կարգավիճակով ընտրական գործընթացը դիտարկելու համար հրավիրել այլ պետությունների ընտրական մարմինների ներկայացուցիչներին։ Կարևորելով 2023 թվականի սեպտեմբերի 17-ին կայանալիք Երևանի ավագանու հերթական ընտրությունների դերն ու նշանակությունը՝ խնդրում եմ դիտարկել Կենտրոնական ընտրական հանձնաժողովին լրացուցիչ ֆինանսական միջոցներ տրամադրելու հարցը՝ դիտորդական առաքելություն իրականացնելու նպատակով դիտորդներ և այցելուի կարգավիճակով ընտրական գործընթացը դիտարկելու համար այլ պետությունների ընտրական մարմինների ներկայացուցիչներ հրավիրելու համար և «Արտասահմանյան պատվիրակությունների ընդունելություններ» միջոցառումով հատկացնել 20 մլն ՀՀ դրամ։

	   Ընդունվել է ի գիտություն: 
Երևանի ավագանու ընտրությունների նախապատրաստման և անցկացման անհրաժեշտ ֆինանսական միջոցները կհատկացվեն Կառավարության առանձին որոշմամբ:




